
5. උපදේශන වැඩසටහන
සමෘද්ධි සමාජ සංවර්ධන වැඩසටහනට අයත් උපදේශන වැඩසටහන 2018 වසරේදී පහත සඳහන් ප්‍රධාන අංශ හරහා ක්‍රියාත්මක කිරීමට අපේක්ෂිතය.
1. සමෘද්ධි සමාජ සංවර්ධන නිලධාරීන් සඳහා වන එක් අවුරුදු මනෝවිද්‍යා උපදේශන ඩිප්ලෝමා පාඨමාලාව 
2. සමාජ සංවර්ධන වැඩසටහන් සදහා උපදේශනය පිළිබඳ නිලධාරින් දැනුවත් කිරීම.
3. උපදේශනය තුළින් ප්‍රජාව මානසිකව සවිබල ගැන්වීම සදහා වැඩසටහන් ක්‍රියාත්මක කිරීම.
5.1 සමෘද්ධි සමාජ සංවර්ධන නිළධාරීන් සඳහා වන එක් අවුරුදු  උපදේශන ඩිප්ලෝමා පාඨමාලාව 
සමෘද්ධි වැඩසටහන ආර්ථික හා සමාජයීය වශයෙන් සවිබල ගැන්වුනු සමාජයක් බිහි කරලීමේ අපේක්ෂාවෙන් ජනතාවගේ කායික, මානසික, ආර්ථික, ආධ්‍යාත්මික ගැටළුවලට විසඳුම් සෙවීමේ ක්‍රමෝපායක් ලෙස ආරම්භ විය. එහි පුද්ගල මනසට සෘජුව ආමන්ත්‍රණය කෙරෙන ඉතාම වැදගත් අංශයක් වූ මනෝ සමාජීය සවිබල ගැන්වීම වඩාත් හොඳින් ක්ෂේත්‍රය තුළ ක්‍රියාත්මක කිරීමේදී ප්‍රායෝගික ගැටළු රාශියක් දක්නට ලැබිණි. ඉන් ප්‍රධාන වූයේ ජනතාවගේ මනස සුවපත් කිරීමේ කලාව (උපදේශනය) පිළිබඳ දැනුමැති නිලධාරීන්ගේ හිඟකමයි.
ඒ අනුව උපදේශනය සම්බන්ධ සුදුසු ඩිප්ලෝමා පාඨමාලාවක් ඔවුන් වෙත ලබා දීමට තිරණය කරන ලද අතර සමාජ සවිබල ගැන්වීම්, සුබසාධන හා කන්ද උඩරට උරුමය පිළිබඳ අමාත්‍යාංශයට අයත් ජාතික සමාජ සංවර්ධන ආයතනය හා එක්ව එක් අවුරුදු මනෝවිද්‍යා උපදේශන ඩිප්ලෝමා පාඨමාලාවක් සමෘද්ධි සමාජ සංවර්ධන නිලධාරීන් වෙත ලබාදීමට කටයුතු සූදානම් කර ඇත. අධියර  කිහිපයකින් ලබා දීමට යෝජිත මෙම පාඨමාලාවේ පළමු අධියර ලෙස සුදුසුකම් සම්පූර්ණ කළ සහ මේ සඳහා විශේෂ කැමැත්තක් හා උනන්දුවක් දක්වන සමෘද්ධි සමාජ සංවර්ධන නිලධාරීන් අතරින් සිංහල මාධ්‍යයෙන් නිලධාරින් 120ක් සහ දමිළ මාධ්‍යයෙන් නිලධාරින් 40ක් ලෙස මුළු නිලධාරින් 160 දෙනෙකු තෝරා ගැනීමට නියමිතය.
මෙම පාඨමාලාව හැදෑරීමෙන් ලබන දැනුමෙන්, කුසලතාවයෙන් හා නිපුණතාවයෙන් ඔපමට්ටම් වන සමෘද්ධි සමාජ සංවර්ධන නිලධාරීන්ගේ මැදිහත්වීමෙන් වර්තමානය වන විට ඉතා තීව්‍ර මට්ටමේ පවතින සියදිවි නසා ගැනීම්, දික්කසාද, ගෘහස්ථ ප්‍රචණ්ඩත්වය, මත්ද්‍රව්‍ය භාවිතය, ළමා අපයෝජන, පශ්චාත් ව්‍යසන කම්පන, කාංසාව, ආතතිය වැනි තත්වයන් මෙන්ම ජනතාව මානසික රෝගයන්ට ගොදුරු වීමේ ප්‍රවණතාවය අවම කිරීම සම්බන්ධව ජනතාව දැනුවත් කිරීමට බලාපොරොත්තු වේ. 
අදාල විෂය අන්තර්ගතය
මනෝවිද්‍යාව පිළිබඳ හැඳින්වීම, උපදේශනය පිළිබඳ හැඳින්වීම, මූලික පර්යේෂණ ක්‍රම පිළිබඳ හැඳින්වීම උපදේශන කුසලතා පිළිබඳ හැඳින්වීම,මානසික අක්‍රමිකතා, උපදේශනය හා වෘත්තීය ආචාර ධර්ම ,උපදේශන මැදිහත්කරණය, ශ්‍රී ලාංකීය සන්දර්භය තුළ උපදේශනය, විවිධ වූ සේවා ලාභී කණ්ඩායම් සමඟ උපදේශනය හා ක්ෂේත්‍ර පුහුණුව ඇතුලත් වන අතර මෙම විෂය සම්පූර්ණ වීමට ජ්‍යෙෂ්ඨ උපදේශකවරයෙකු යටතේ පුහුණු පැය 150ක කාලසීමාවක් ආවරණය කළ යුතුය. විෂය ක්ෂේත්‍ර පිළිබඳ මෙහිදී දැනුම ලබා දෙන අතර පන්ති කාමර දේශන, ප්‍රායෝගික ක්‍රියාකාරකම්, ක්ෂෙත්‍ර චාරිකා, පැවරුම්, සායනික පුහුණු, සිද්ධි අධ්‍යයන ආදිය මෙම විෂය ක්ෂේත්‍රයට අයත් වේ. මේ පිළිබඳ වැඩි විස්තර පාඨමාලාව ආරම්භයේදී ලබා දෙන පාඨමාලා විස්තර පොතෙහි සදහන් වේ.
පාඨමාලාව පැවැත්වෙන මධ්‍යස්ථාන හා කාලසීමාව
ජාතික සමාජ සංවර්ධන ආයතනයේ පුහුණු පාඨමාලා පැවැත්වෙන මධ්‍යස්ථාන අතරින් සිංහල මාධ්‍ය නිලධාරින් සඳහා,
· කොළඹ 
· අනුරාධපුර (තලාව), 
· හම්බන්තොට (රන්න) හා 
දෙමළ මාධ්‍ය නිලධාරින් සඳහා, 
· කිලිනොච්චිය(මෙම මධ්‍යස්ථානය නිලාවේලි ලෙස ඉදිරියේදී වෙනස් විය හැකිය) 
යන මධ්‍යස්ථානයන්හි එක් කණ්ඩායමකට නිලධාරින් 40ක් බැගින් වනසේ සතියක් හැර සතියක් බැගින් සතියකට දින 03ක් එනම් සිකුරාදා, සෙනසුරාදා සහ ඉරිදා ලෙස මසකට දින 06 ක් පෙ.ව. 9.00 සිට ප.ව.4.00 දක්වා දේශන පැවැත්වේ. 
දේශන සඳහා සහභාගීවීම අනිවාර්ය වන අතර අවසාන පරීක්ෂණය සඳහා මුහුණ දීමට සුදුසුකම් ලබන්නේ මුලු පැමිණීමෙන් 80% සපුරාලන නිලධාරින් පමණි. දේශන වලට සහභාගී වීම සඳහා දේශන පැවැත්වෙන සතියේ දිනවල පමණක් රාජකාරී නිවාඩු ලබා දීම සුදුසුය.
පාඨමාලා ගාස්තුව
පාඨමාලාව ගාස්තුව වන රු.40,000/- ක මුදල සමෘද්ධි සංවර්ධන දෙපාර්තමේන්තුවේ සමාජ සංවර්ධන හා පරිසර අංශය විසින් දැරීමට නියමිත අතර ආරම්භයේදී ඉන් 50%ක ප්‍රමාණයක් නිලධාරියා විසින් දැරිය යුතුය. නිලධාරියාගේ දේශන සඳහා මාස 06ක සහභාගීත්වය සනාථ කර ගැනීමෙන් අනතුරුව එම 50% මුදල නිලධාරියා වෙත ප්‍රතිපූරණය කරනු ලැබේ. පාඨමාලාවට තෝරා ගන්නා යම් නිලධාරියෙක් පාඨමාලාව නිසි ලෙස සම්පූර්ණ නොකරන්නේ නම් පාඨමාලාව වෙනුවෙන් දෙපාර්තමේන්තුව වැය කළ මුදල අදාළ නිළධාරියා විසින් දෙපාර්තමේන්තුවට ගෙවිය යුතුවේ.
නිලධාරීන් තෝරා ගැනීම
එක් එක් දිස්ත්‍රික්කය මගින් තෝරාගත යුතු නිලධාරීන් සංඛ්‍යාව පහත දක්වා ඇති අතර ඒ අනුව නිලධාරින් තෝරා එවිය යුතුය.
මේ සමඟ එවා ඇති අයදුම් පත්‍රය ඇමුණුම් අංක  5. A  ඉල්ලුම්කරු විසින් නිසි පරිදි සම්පූර්ණ කොට අදාල නිලධාරින් විසින් සහතික කර එවිය යුතුය. එය ප්‍රධාන කාර්යාලය වෙත ලැබීමෙන් අනතුරුව අයදුම්පත ඉදිරිපත් කළ නිලධාරියා ජාතික සමාජ සංවර්ධන ආයතනය හා සමෘද්ධි සංවර්ධන දෙපාර්තමේන්තුව එක්ව ක්‍රියාත්මක කරනු ලබන සම්මුඛ පරික්ෂණ මණ්ඩලයක් ඉදිරියේ මෙතෙක් කළ සහ ඉදිරියේදී කිරීමට නියමිත සමාජ සංවර්ධන වැඩසටහන් පිළිබඳ විනාඩි 05 ක "පවර් පොයින්ට් ප්‍රසන්ටේෂන්" එකක් ලෙස ඉදිරිපත් කළ යුතුය. තෝරා ගන්නා නිළධාරීන් ප්‍රධාන කාර්යාලය සමග ගිවිසුම් ගත වීම අනිවාර්ය වන අතර පාඨමාලාව හැදෑරීමෙන් අනතුරුව වසර 05ක් වත් මෙම විෂය සම්බන්ධව රාජකාරී කටයුතු ඉටු කළ යුතුය. 
ඒ ඒ දිස්ත්‍රික්කයට පාඨමාලාව සඳහා තෝරා ගත යුතු නිළධාරීන් සංඛ්‍යාව පහත දක්වා ඇත. මේ සඳහා වඩාත් සුදුසු හා උනන්දුවක් දක්වන නිලධාරින් පමණක් තෝරා එවීමට කටයුතු කිරීම සමෘද්ධි සමාජ සංවර්ධන වැඩසටහනෙහි හා ජාතික සංවර්ධනයෙහි ප්‍රගමනයට හේතු වනු ඇත.
සැලකිය යුතුයි
අයදුම් පත්‍රය එවිය යුතු අවසාන දිනය වන්නේ 2018.04.06 වන දිනය. ඉන්පසු ලැබෙන කිසිදු අයදුම්පත්‍රයක් භාර නොගන්නා බැවින්  මේ සම්බන්ධව උනන්දුවක් දක්වන සුදුසු නිලධාරින් නියමිත දිනට කලින් අයදුම් කිරීමට දැනුවත් කරන ලෙස දන්වමි.
	උපදේශන ඩිප්ලෝමා පාඨමාලාව සඳහා එක් එක් දිස්ත්‍රික්කය මගින් 
තෝරා එවිය යුතු නිලධාරීන් සංඛ්‍යාව

	
	දිස්ත්‍රික්කය
	පාඨමාලාව සඳහා තෝරා ගත යුතු නිලධාරීන් සංඛ්‍යාව (සිංහල මාධ්‍යය)
	පාඨමාලාව සදහා තෝරා ගත යුතු නිලධාරීන් සංඛ්‍යාව (දමිළ මාධ්‍යය)

	1
	කොළඹ
	06
	0

	2
	කළුතර
	05
	0

	3
	ගම්පහ
	05
	0

	4
	ගාල්ල
	08
	0

	5
	මාතර
	08
	0

	6
	හම්බන්තොට
	04
	0

	7
	අනුරාධපුරය
	09
	0

	8
	පොළොන්නරුව
	03
	0

	9
	නුවරඑළිය
	04
	01

	10
	බදුල්ල
	08
	0

	11
	මාතලේ
	04
	0

	12
	මහනුවර
	09
	01

	13
	මොණරාගල
	04
	0

	14
	රත්නපුර
	08
	0

	15
	කෑගල්ල
	04
	0

	16
	කුරුණෑගල
	13
	0

	17
	පුත්තලම
	11
	01

	18
	අම්පාර
	03
	06

	19
	ත්‍රීකුණාමලය
	03
	03

	20
	කිලිනොච්චිය
	0
	03

	21
	මඩකලපුව
	0
	07

	22
	මුලතිව්
	0
	04

	23
	යාපනය
	0
	09

	24
	වව්නියාව
	01
	01

	25
	මන්නාරම
	0
	04


5.2   "සමාජ සංවර්ධන වැඩසටහන් හා උපදේශනය" පිළිබඳ නිලධාරින් දැනුවත් කිරීම.
මෙය දින තුනක නේවාසික පුහුණු පාඨමාලාවක් ලෙස බලංගොඩ, නිල්ලඹ පුහුණු මධ්‍යස්ථානවලදී පැවැත්වීමට යෝජිතය. 2018 වර්ෂය තුළ සමාජ සංවර්ධන හා පරිසර අංශයෙන් ක්‍රියාත්මක කෙරෙන ප්‍රධාන වැඩසටහන් පිළිබඳව සහ සවිබල ගැන්වීමට යෝජිත පවුල් ඒකක මානසික වශයෙන් සවිබල ගැන්වීමේ ඉලක්ක සහ එහි ප්‍රායෝගික භාවිතය පිළිබදව මෙම පුහුණු වැඩසටහනේදී දැනුවත් කරන අතර මේ පිළිබඳ වැඩිදුර විස්තර ඉදිරියේදී ලැබීමට සලස්වනු ලැබේ.
5.3   උපදේශනය තුළින් ප්‍රජාව මානසිකව සවිබල ගැන්වීම සදහා වැඩසටහන් ක්‍රියාත්මක කිරීම
මෙම වැඩසටහන් ප්‍රතිලාභීන් ඉලක්ක කොටගෙන ඔවුනගේ යැපුම් මානසිකත්වය, ඔවුනට සමාජීය වශයෙන් බලපාන ගැටළු, ඒවා විසඳා ගැනීමට ඔවුනට ඇති බාධක ආදිය ඔවුනටම වටහා ගැනීමට සලස්වා ස්වාධීනව නැගී සිටීමේ ධනාත්මක ආකල්පය ඔවුන් තුළ වැඩි දියුණු කොට බලගැන්වීම මෙම පුහුණු වැඩසටහනේ අරමුණ වේ. ඒ සඳහා අවශ්‍ය ආත්ම ශක්තිය, ආත්ම විශ්වාසය සහ ආත්ම අභිමානය පුද්ගලයා තුළ වර්ධනය කොට කායික හා මානසික වශයෙන් නීරෝගීමත් පුද්ගලයෙකු නිර්මාණය කිරීමත්, ඔවුනගේ ශක්තිය ජාතික ආර්ථිකයට සෘජුව දායක කර ගැනීමත් මෙම පුහුණු වැඩසටහන් අවසානයේ ඉටු කරගැනීමට  බලාපොරොත්තු වේ.
ප්‍රාදේශීය ලේකම් කොට්ඨාස මට්ටමින් ක්‍රියාත්මක කිරීමට යෝජිත මෙම වැඩසටහන සඳහා එක් ප්‍රාදේශීය ලේකම් කොට්ඨාසයකින් මානසික වශයෙන් සවිබල ගැන්විය යුතු පවුල් 50ක් බැගින් තෝරා ගත යුතුය. එම පවුල් ඒකක වල ජීවන රටාව සැලකිල්ලට ගෙන ඔවුන් හඳුනා ගැනීමෙන් පසු ඔවුන් කෙරෙහි විශේෂ අවධානය යොමු කරමින් ඔවුන් සඳහා සවිබල ගැන්වීමේ ක්‍රමවේදයක් සහිත සුදුසු පවුල් සංවර්ධන සැලැස්මක් සකස් කළ යුතුය. එය ක්‍රියාත්මක කරමින්, අඛණ්ඩ මැදිහත්වීම සිදු කරමින් සවිබල ගැන්වීම සඳහා කටයුතු කළ යුතුය. දැනුවත් කිරීම් වට දෙකකින් සමන්විත මෙම වැඩසටහනේදී එක් පුහුණු වැඩසටහනකට රු.25,000/= බැගින් ප්‍රාදේශිය ලේකම් කොට්ඨාසයකට රු.50,000/=ක් වන සේ  ප්‍රතිපාදන ලබාදෙන අතර ඒ අනුව සුදුසු පරිදි වැඩසටහන් සංවිධානය කරගත යුතුවේ.
තෝරාගත් පවුල්වල ප්‍රගතිය පිළිබඳ නිරන්තර පසු විපරම් කළ යුතු අතර පළමු වැඩසටහනේ පුද්ගල අධ්‍යයනවලදී හඳුනාගත් ගැටළු වලට විසඳුම් ලැබෙන ලෙස දෙවන පුහුණු වැඩසටහන සංවිධානය කළ යුතුය. එහිදී ඔවුනගේ ප්‍රගතිය පිළිබදව විමසා බැලිය යුතු අතර ඒ ඒ පුද්ගලයා සහ පවුල කෙරෙහි විශේෂ අවධානය යොමු කරමින් කටයුතු කළ යුතුය. වැඩසටහනට වෙන් කළ මුදල් අවසන් වුවද තෝරාගත් පවුල් සවිබල ගැන්වෙන පසු විපරම් කටයුතු අඛණ්ඩව සිදු කරමින් එම පවුල් මනෝසමාජීය වශයෙන් සවිබල ගැන්වුනු පවුලක් බවට පත් කළ යුතුය.
වර්ෂය අවසානයේ ප්‍රාදේශීය ලේකම් කොට්ඨාස මට්ටමින් මානසික වශයෙන් සවිබල ගැන්වූ පවුල් 50 අතරින් තෝරා ගත් පවුල් 05ක ජීවිත කතා දැක්වෙන සිද්ධි අධ්‍යයන 05ක් සකස් කොට ප්‍රධාන කාර්යාලය වෙත ඉදිරිපත් කළ යුතුය. එම වැඩසටහන ආරම්භයේදී එම පවුලේ ජීවන තත්වය හා සවිබල ගැන්වීමෙන් පසු ජීවන තත්වය ඡායාරූප සහ විස්තර සහිතව දැක්විය යුතුය.
වැඩසටහන ක්‍රියාත්මක කිරිමේ වගකීම හා කාල රාමුව
වැඩසටහන ක්‍රියාත්මක කිරිමේ වගකීම හා කාල රාමුව ඇමුණුම් අංක 05.B හි දැක්වෙන අතර ඒ අනුව නියමිත කාල සීමාව තුළ අදාල පරිදි කටයුතු කළ යුතුය.

